
	1. ՀՀ ֆինանսների նախարարություն
	19.07.2024
N 01/34-2/15345-2024

	Ուսումնասիրելով Ձեր 09.07.2024թ. N ՆՄ/ԱՄ-2/21812-2024 գրությամբ ներկայացված ««Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություն  և լրացում կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.
Նախագծով առաջարկվում է վերաբաշխման միջոցով ՀՀ 2024թ. պետական բյուջեի «1011 Սոցիալապես անապահով խմբերին աջակցություն» ծրագրի «12001 Ընտանիքի կենսամակարդակի բարձրացմանն ուղղված նպաստներ» միջոցառման գծով նախատեսված ֆինանսական միջոցներից նվազեցնել 590.0 հազ դրամ՝ հատկացնելով «1098. Բնակարանային ապահովում» ծրագրի «21001. Բնակարանային շինարարություն» միջոցառմանը:
Նախագծի ընդունումը պայմանավորված է ՀՀ Լոռու մարզի Սպիտակ քաղաքի Խնկոյան N134 հասցեում կառուցված բազմաբնակարան շենքի (թվով 36 բնակարանների) հատկացմամբ՝ նույն հասցեում 1988թ. երկրաշարժից հետո կառուցված փայտյա, անբավարար տեխնիկական վիճակում գտնվող թվով 2 հանրակացարանային շենքերում բնակվող ընտանիքների բնակապահովման խնդիրները լուծելու համար: 
Նախագծով պահանջվող գումարն անհրաժեշտ է չափագրման փաթեթի հիման վրա համայնքի ղեկավարի կողմից ավարտական ակտը (շահագործման թույլտվությունը) տրամադրելուց հետո շենքը շահագործման հանձնելու և բնակարանների բաշխումն իրականացնելու նպատակով:
Այս կապակցությամբ հայտնում ենք, որ հիմնավորմամբ նշված է, որ չափագրման ենթակա շենքի ներքին մակերեսը կազմում է 2,360.0 ք/մ, մինչդեռ ՀՀ 2024թ. պետական բյուջով բյուջետավորվել է 3,426.1 ք/մ կառուցապատվող մակերես:
Հետևաբար, պարզաբանման նպատակով խնդրում ենք վերոգրյալի մասով ներկայացնել հստակ տեղեկատվություն՝ կառուցապատվող շինությունների և չափագրման ենթակա մակերեսի, ինչպես նաև վերը նշված գումարը ՀՀ 2024թ. պետական բյուջեի պլանավորման ընթացքում չբյուջետավորելու վերաբերյալ:

